
Die eksamen eindig hierdie week vir die Gr. 4-7
leerders met die laaste vakke wat reeds op Woensdag 10
Junie geskryf is. Na hierdie week is daar nog 2 weke
van die kwartaal oor. Die leerders ontvang rapporte op
die dag wat die skole sluit vir die wintervakansie
naamlik Vrydag 26 Junie 2026. Ons wys u net
weereens daarop dat daar geen skool op die betrokke
dag is nie. Leerders haal slegs rapporte by hulle
registerklasse af. Geen rapporte word uitgegee in die
voorportaal nie.

Komende naweek is ook ‘n
langnaweek met Maandag en
Dinsdag (15+16 Junie) wat
skoolvakansiedae is. Ons hoop
die Rynies geniet die welkome
langnaweek na die eksamen!!

Vandag en môre sluit die skool om
12:00 vir al die Gr. 1-7 leerders as
gevolg van die landloopkaperjolle
vandag en die kaskarre wat môre
plaasvind. Hierdie is 2 dae waarna
die Rynies altyd baie uitsien! Ons
moes die landloopkaperjolle skuif
ter wille van die leerders se
veiligheid aangesien St. Dunstans
iets by hulle skool aanhet en die
leerders nie op die sypaadjie kan
hardloop nie as gevolg van motors
wat daar parkeer.



Die Valkierugby-seisoen het Saterdag 6 Junie tot 'n einde
gekom. Van die staanspoor af het die onder 7 en 8 seuns en
ouers die bul by die horings gepak!
Baie geluk aan al die seuns wat so hard geoefen het en al die
wedstryde hulle harte uitgespeel het. Ek kon sien julle het
hierdie seisoen baie hard geoefen, julle beste gegee en dit
sommer baie geniet!

VALKIE RUGBY 2026

Ouers en afrigters, baie geluk met julle kosbare
seuns. Baie dankie vir al die laat-middae/aande se
oefening en vroeg opstaan op Saterdae om die
seuns betyds by die wedstryde te kry. Dankie vir
die kalm en mooi manier waarop julle met die
seuns gewerk het. Julle is voorwaar staatmakers!

KOSKAS - DANKIE!!
Ons wil graag vir Suzuki Auto Suid
Afrika, The Dischem Foundation en
Dischem Farrarmere bedank vir die
reuse maandelikse donasie wat hulle
aan ons koskasprojek skenk. 

RUGBY 
UITSLAE



Die opgewondenheid is onbeheerbaar en die spanne is meer as
gereed om die dag aan te pak! Dit gons behoorlik in die skool en
almal tel die ure af tot môre se groot dag.

As organiseerders wil Juf. Luvaine en Juf. Reene graag uit ons
harte baie dankie sê aan al ons borge en wonderlike ouers wat
van hierdie fondsinsameling 'n reuse sukses gemaak het. Julle
ondersteuning, bydraes en betrokkenheid maak 'n verskil wat nie in
woorde beskryf kan word nie. Sonder julle sou 'n dag soos hierdie
eenvoudig nie moontlik gewees het nie.

Ons sien uit na 'n dag vol opwinding, spanwerk, kreatiwiteit en
natuurlik hope pret! Daar sal ook talle stalletjies beskikbaar wees
met heerlike eetgoed, verversings en lekker verrassings.

💰 Stuur asseblief môre 'n geldjie saam, sodat jou kind die dag
ten volle kan geniet en iets lekkers by die stalletjies kan koop.

Neem asseblief kennis dat alle Kaskar borgvorms aan die skool
TERUG besorg moet word. Hierdie dokumente is belangrik vir ons
debiteure en oudituersrekords.
⚠ Indien ’n borgvorm verlore geraak of per ongeluk weggegooi
is, moet ’n verklaring vanaf die polisiestasie ingedien word om te
bevestig:
* dat die vorm verlore is, en
* waarom dit nie aan die skool terugbesorg kan word nie.

Baie dankie vir elkeen se ondersteuning. Ons sien uit daarna om
saam met ons Rynies 'n onvergeetlike Kaskardag 2026 te beleef!

🚗🏁🚗🏁 Nog net 1 dag voor KASKARDAG 2026!  Nog net 1 dag voor KASKARDAG 2026! 🏁🚗🏁🚗🚗🏁 Nog net 1 dag voor KASKARDAG 2026! 🏁🚗

RYNIES IS RATELTAAI!  🏎💨🏁



🚗🏁🚗🏁 Nog net 1 dag voor KASKARDAG 2026!  Nog net 1 dag voor KASKARDAG 2026! 🏁🚗🏁🚗🚗🏁 Nog net 1 dag voor KASKARDAG 2026! 🏁🚗

PRESTASIE EN PRYSUITDELING
Ons leerders is tans besig om op verskeie Kulturele platforms deel te
neem, en ons is só trots op hulle!
Ons versoek dat ouers asseblief ’n sakkie of lêer by die huis sal
saamstel met afskrifte van u kind se sertifikate/uitslae. Hou alles
netjies bymekaar en volg die nuusbrief gereeld. In kwartaal 3 sal ons
vra dat alle uitslae asseblief na Juf. Coffey gestuur word vir die
prysuitdeling. Wanneer alles op een slag ingestuur word en volledig
bymekaar is, maak dit ons werk baie makliker en verhoed dit dat iets
per ongeluk gemis word of ’n fout insluip.
Baie dankie, ouers, vir julle hulp en samewerking.

CON SPIRITO
Op die 4de Junie het ons kleuters die verhoog betree met hul ongelooflike
selfvertrou en talent. Van gediggies, koor en spreekkoor was ouers en
beoordeelaars betower en verstom. Baie geluk aan elkeen van ons maats wat so
mooi deelgeneem het. Pasop laerskool...hier kom ‘n ding!

PRESTIGE REDENAARS TOERNOOI
Inskrywings het reeds gesluit, maar indien jy as ouer vergeet
het om jou kind of span in te skryf, kontak asseblief vir Juf.
Coffey. Ons sien uit na die heerlike dag vol talent op eie
bodem. kultuurhoof@rynfieldlaer.co.za

Kultuurgroete, Juf. Coffey
Stuur gerus enige navrae na 

kultuurhoof@rynfieldlaer.co.za

KOOR
Neem asseblief kennis van die volgende optredes:

20 Junie Prestige Optrede by
Midstream College is al 3 ons Kore
betrokke. Die skakel vir kaartjies
sal binnekort uitgestuur word.

19 Junie by Ridgewood College -
slegs Seniorkoor. Die skakel is
reeds uit op die Whatsappgroep
vir kaartjies. 

Aan elke ouer / gesin wat ons met
die projek ondersteun, baie
dankie! Sonder julle hulp kan ons
nie ander ondersteun in nood nie.
Ons kas is bietjie laag op die
volgende items:
·Aanrol / Spuitgoed
·Skottelgoedseep
·Tandepasta
·Seep
·Melk
·Ontbytpap
·Mieliemeel

mailto:kultuurhoof@rynfieldlaer.co.za

Maandag, 15 Junie
SKOOL GESLUIT -

SKOOLVAKANSIEDAG

Dinsdag, 16 Junie SKOOL GESLUIT - JEUGDAG

Woensdag, 17 Junie Wraps

Donderdag, 18 Junie Boereworsrolle

Vrydag, 19 Junie "Fully loaded chips”

DATUM ETE 15:30 - 16:00

Maandag, 15 Junie NASKOOL GESLUIT - SKOOLVAKANSIEDAG

Dinsdag, 16 Junie NASKOOL GESLUIT - JEUGDAG

Woensdag, 17 Junie Tuna-rolletjies Vrug & sap

Donderdag, 18 Junie Sop & broodjies Vrug & sap

Vrydag, 19 Junie Toebroodjies met smere (keuse) Vrug & sap

EKSAMEN
Die eksamen is afgehandel. Baie dankie aan die leerders wat
getrou geleer het en die huiswerk /studietyd nuttig gebruik het.

LANDLOOPKAPERJOLLE EN KASKARDAG
11 en 12 Junie. Skool sluit 12:00. Naskool is oop vanaf 12:00.

BELANGRIKE DATUMS
15 en 16 Junie - NASKOOL IS GESLUIT.

